
PERATUS RAMALAN TINGGI DEWASA BAGI MENTAKSIR  

STATUS KEMATANGAN BIOLOGI 

 

Aris Fazil Haji Ujang, PhD 

Jabatan Pendidikan Jasmani dan Kesihatan 

Dalam proses kematangan, setiap remaja mempunyai masa biologi tersendiri yang mengatur 

perkembangan ke peringkat matang.  Permulaan dan masa yang diperlukan bagi remaja untuk maju 

dari peringkat sebelum matang ke peringkat matang adalah berbeza bagi remaja lelaki dan remaja 

perempuan sama ada dalam kalangan jantina yang sama ataupun antara jantina yang berbeza 

(Malina, Bouchard &  Bar-Or, 2004). Perkembangan peringkat kematangan ini juga tidak 

semestinya selaras dengan umur kronologi mereka. Hal ini bermaksud, dalam kalangan remaja yang 

sama jantina dan umur kronologi akan terdapat variasi bagi  status kematangan mereka.  

 

Indikator yang digunakan bagi menganggar status kematangan biologi adalah kematangan tulang, 

kematangan seksual, kematangan somatik dan kematangan gigi. Khamis dan Roche (1994) telah 

membentuk suatu kaedah meramal tinggi dewasa menggunakan kaedah yang tidak invasif bagi 

menganggar status kematangan berdasarkan peratus ramalan tinggi dewasa. Kaedah Khamis-Roche 

(Kaedah KR) adalah merujuk kepada indikator kematangan somatik. Umumnya, pencapaian tahap 

kematangan biologi boleh dikategorikan kepada tiga peringkat iaitu awal matang, purata matang dan 

lewat matang. Dalam kalangan remaja yang sama umur kronologi, mereka yang mempunyai peratus 

ramalan tinggi dewasa yang hampir dengan ramalan tinggi dewasanya adalah lebih matang  

berbanding rakan sebaya mereka (Malina et al., 2004).  

 

Kaedah KR bagi meramal tinggi dewasa digunakan bagi mendapatkan peratus ramalan tinggi 

dewasa yang dicapai oleh setiap remaja pada umur semasa mereka. Kaedah ini menggunakan tiga 

pemboleh ubah iaitu tinggi dan berat semasa remaja dan tinggi ibu bapa mereka. Umur kronologi 

semasa individu remaja perlu ditukar kepada umur perpuluhan pada ketika pengujian dijalankan. 

Tinggi ibu dan bapa yang diperoleh secara lapor kendiri perlu dilaras menggunakan protokol oleh 

Epstein, Valoski, Kalarchian dan McCurley (1995). Kajian oleh Sweet, Dompier, Stoneberg dan 

Ragan (2007) melaporkan ketinggian ibu bapa yang diperoleh secara lapor kendiri boleh digunakan 

dalam Kaedah KR dalam menentukan ketinggian relatif apabila diselaras menggunakan protokol 

oleh Epstein et al. (1995). Berikut adalah persamaan dan koefisien korelasi bagi persamaan 

pelarasan ketinggian ibu dan bapa : 

Pelarasan tinggi ibu    = 2.803 + (0.953 x tinggi ibu) 

  Pelarasan tinggi bapa  = 2.316 + (0.987 x tinggi bapa) 

Persamaan bagi pengiraan tinggi ibu bapa adalah seperti berikut: 

  Tinggi ibu bapa = pelarasan tinggi ibu + pelarasan tinggi bapa / 2 

 

Bagi meramal tinggi dewasa menggunakan Kaedah KR, intercept dan persamaan koefisien 

diperoleh daripada jadual koefisien (Khamis & Roche, 1995) bagi setiap kanak-kanak dan remaja 

pada kenaikan setengah tahun dari umur empat tahun hingga 17.5 tahun.  Khamis dan Roche (1994) 

menggunakan ukuran ketinggian pada tahap umur 18 tahun sebagai ketinggian dewasa atau 

ketinggian akhir.  Berikut adalah persamaan bagi pengiraan ramalan tinggi dewasa (RTD): 

   RTD = β0 + (tinggi x β1) + (berat x β2) + (tinggi ibu bapa x β3) 

    β0 = intercept 

    β1 = koefisien ketinggian remaja 

    β2 = koefisien berat remaja   

    β3 = koefisien ketinggian ibu bapa   

 

Hasil persamaan tersebut (RTD) digunakan bagi memperoleh peratus ramalan tinggi dewasa 

(%RTD) remaja dengan menggunakan persamaan berikut: 

    % RTD = tinggi semasa / ramalan tinggi dewasa x 100 

 

Status kematangan  biologi dianggar berdasarkan peratus ramalan tinggi dewasa yang diperoleh pada 

umur semasa remaja. Status kematangan dijelaskan menggunakan petunjuk skor-z. Persamaan bagi 

pengiraan skor-z bagi kematangan biologi adalah seperti berikut: 

% ramalan tinggi dewasa – min % ramalan tinggi dewasa 

SP bagi min % ramalan tinggi dewasa 

 

Nilai skor-z memberi maklumat berkaitan sama ada individu tersebut awal, purata atau lewat bagi 

status kematangan mereka. Nilai skor-z antara -1.0 dan +1.0 menunjukkan purata bagi status 

kematangan. Nilai skor-z melebihi +1.0 menunjukkan status kematangan awal manakala skor-z 

kurang daripada -1.0 menunjukkan status kematangan lewat (Malina  et al., 2005). Berdasarkan nilai 

skor-z yang diperoleh, setiap individu remaja boleh dikategorikan status kematangan mereka. 

Kaedah pengukuran tidak invasif ini sesuai digunakan bagi menaksir status kematangan biologi 

kanak-kanak dan remaja terutama dalam kajian-kajian yang berkait dengan prestasi motor mereka. 

Analisis kesahan menunjukkan hubungan saling berkaitan yang positif  antara tahap kematangan 

yang diperoleh melalui kaedah KR (kematangan somatik) dan Peringkat Tanner (kematangan 

seksual) dengan nilai koefisien korelasi antara 0.60 hingga 0.65 (Aris Fazil Ujang, 2012).  Aplikasi 

Kaedah KR adalah praktikal kerana efektif dari segi  kos dan tidak memerlukan kemahiran yang 

tinggi bagi menaksir status kematangan biologi kanak-kanak dan remaja yang terlibat dalam 

program pembangunan sukan di Malaysia.   

Rujukan 

Aris Fazil Ujang. (2012). Pengaruh Kematangan Biologi Terhadap Prestasi Motor dalam Pemilihan 

Atlet Remaja Di Malaysia. Tesis Doktor Falsafah. Fakulti Pengajian Pendidikan, Universiti 

Putra Malaysia (Tidak Diterbitkan). 

Epstein, L.H., Valoski, A.M., Kalarchian, M.A., & McCurley, J. (1995). Do children lose and 

maintain weight easier than adults: A comparison of child and parent weight changes from 

six months to ten years. Obesity Research, 3(5): 411-417. 

Khamis H.J., & Roche, A.F. (1994). Predicting adult stature without using skeletal age. The Khamis-

Roche Method. Pediatrics, 94: 504-507. 

Khamis H.J., & Roche, A.F. (1995). Predicting adult stature without using skeletal age. The Khamis-

Roche Method (Published Erratum). Pediatrics, 95: 457. 

Malina, R.M., Bouchard, C., &  Bar-Or, O. (2004). Growth, maturation and physical activity (2nd 

ed.). Champaign, IL: Human Kinetics. 

Malina R.M., Cumming, S.P., Morano, P.J., Barron, M., & Miller, S.J. (2005). Maturity status of 

youth football players. A non-invasive estimate. Medicine and Science in Sports and 

Exercise, 37(6): 1044-1052. 

Sweet, S.L., Dompier, T.P., Stoneberg, K.N., & Ragan, B.G. (2007). Self-reported parent stature is 

acceptable in estimates of maturity status in youth soccer players. Journal of Athletic 

Training, 42: S129. 

PENGETAHUAN TEKNOLOGI PEDAGOGI KANDUNGAN (TPCK) 

 SISWA GURU MATEMATIK 

Haslina Jaafar 

Jabatan Matematik dan Sains 

 

Pengetahuan isi kandungan yang dimiliki oleh siswa guru matematik adalah suatu yang masih belum 

mencukupi untuk menjadikannya seseorang guru yang berkesan dalam pengajaran. Siswa guru perlu 

mempunyai kebolehan dalam menukarkan pengetahuan isi kandungan matematik kepada bentuk 

pengetahuan yang dapat difahami oleh murid. Kebolehan penukaran pengetahuan ini disebut sebagai 

pengetahuan pedagogi kandungan. Sebagai contoh siswa guru boleh merancang aktiviti pengajaran 

dan pembelajaran Matematik yang lebih menarik, seperti melibatkan penggunaan semua deria murid 

dan gerakan bagi mengubah suasana pembelajaran menjadi lebih kondusif dan produktif. Siswa guru 

perlu mengambil kira kebolehan murid supaya aktiviti pembelajaran dapat dilaksanakan dengan 

seronok dan lancar serta mendapat manfaat. 

 

Guru yang cemerlang tidak hanya mempunyai pengetahuan dan kefahaman tentang konsep, prinsip 

atau teori, tetapi juga perlu menguasai cara menggambarkan konsep matematik tersebut kepada 

murid. Dalam erti kata lain, siswa guru perlu menguasai cara-cara memahamkan murid tentang suatu 

konsep matematik. Siswa guru kebiasaannya kurang mempunyai pengetahuan pedagogi kandungan.  

Ini akan memberi kesan terhadap pembelajaran murid yang amat memerlukan seorang guru yang 

dapat menguasai ilmu kandungan dan penyampaian dengan baik. Sesetengah siswa guru masih 

kurang mempelbagaikan strategi pengajaran mereka. Apabila guru mengajar, murid hanya belajar 

fakta, maka lama-kelamaan subjek Matematik tidak digemari kerana subjek tersebut membosankan 

yang berpunca daripada pendekatan pengajaran dan pembelajaran yang pasif.  Keadaan ini telah 

memperlihatkan bahawa pengetahuan isi kandungan mengenai pendekatan pengajaran dan 

pembelajaran yang bersifat aktif kurang dikuasai oleh siswa guru.  Situasi ini membawa kepada 

pembentukan persepsi dalam kalangan murid bahawa Matematik merupakan suatu subjek yang 

sukar untuk difahami disebabkan oleh cara penyampaian yang tidak berkesan oleh guru. Penguasaan 

isi kandungan dan ilmu pedagogi yang disebut sebagai pengetahuan pedagogi kandungan merupakan 

suatu konsep yang sangat penting dalam menghasilkan pengajaran yang berkesan. 

 

Selain itu, teknologi juga merupakan cara menggambarkan sesuatu konsep yang menjadikan murid 

mudah memahami perkara yang disampaikan. Jika seorang guru hanya mempunyai pengetahuan 

pedagogi umum sahaja atau hanya bercakap mengenai isi kandungan mata pelajaran sahaja adalah 

tidak mencukupi bagi menghasilkan pengajaran yang berkesan. Siswa guru seharusnya perlu 

mengintegrasikan teknologi di samping mempunyai pengetahuan tentang pedagogi yang pelbagai 

seperti strategi penilaian, perancangan pengajaran dan pengetahuan konsep yang diajar.   

Dalam proses pertukaran bentuk pengetahuan isi kandungan ini, pengetahuan pedagogi dan 

penggunaan teknologi diperlukan dalam menyampaikan isi kandungan yang diajar oleh guru kepada 

murid.  Ketiga-tiga set pengetahuan ini akan mampu menghasilkan pengajaran yang berkesan 

apabila digunakan dengan baik.  Pengetahuan Teknologi Pedagogi Kandungan (TPCK) 

memaparkan suatu set percampuran antara isi kandungan, pedagogi dan teknologi yang 

diaplikasikan untuk penghasilan kefahaman bagi suatu topik Matematik, masalah atau isu secara 

tersusun dan bersesuaian dengan kepelbagaian minat  dan kebolehan murid dalam suatu proses 

penyampaian. Menurut Shulman (1986), guru yang memiliki TPCK yang baik akan menyampaikan 

isi pelajarannya dengan menggunakan analogi, contoh, penerangan dan demonstrasi yang efektif 

menggunakan teknologi, di samping mengambil kira kesukaran dan kesilapan konsep yang dialami 

murid berkaitan dengan isi pelajaran tersebut. 

 

Proses refleksi dan pengalaman latihan mengajar akan mengukuhkan pengetahuan pedagogi, 

pengetahuan teknologi dan pengetahuan isi mata pelajaran, yang membentuk TPCK seseorang siswa 

guru. Kepentingan pengalaman pengajaran siswa guru memberi input kepada refleksi. Pengalaman 

serta amalan refleksi terhadap setiap tingkah laku pengajaran dapat mengembangkan TPCK siswa 

guru, di samping memantapkan pemikiran siswa guru dan meningkatkan kecaknaan mereka 

terhadap masalah dan keperluan murid.   

 

Rujukan 

Shulman, L. S. (1986). Those who understand: Knowledge growth in teaching.  Educational 

Researcher, 15, 4–14. 

MENGENALI BUDAYA PEKAK 

Madinah Mohd Yusof, PhD 

Jabatan Pendidikan Khas 

Pernahkah anda berkawan dengan orang Pekak? Pekak merujuk individu yang mengalami masalah 

pendengaran yang memerlukan pengubahsuaian dalam komunikasi. Tahukah anda bahawa orang 

Pekak mempunyai budaya mereka sendiri yang kita sebut sebagai Budaya Pekak?. Budaya Pekak 

merupakan jantung dalam komuniti orang Pekak di seluruh dunia. Budaya ini diperkenal dan 

diperturunkan daripada satu generasi ke generasi yang lain melalui komuniti Pekak. Komuniti Pekak 

ini tidak berasaskan sempadan geografi atau budaya hidup tetapi dibudayakan oleh orang Pekak dan 

komunitinya yang menggunakan bahasa isyarat dan sesiapa yang menghargai warisan, sejarah, dan 

budaya dalam kehidupan individu Pekak (Yael, 2000). Dari segi budaya, kepekakan merupakan satu 

budaya yang boleh dibanggakan. Mereka mempunyai kelebihan sebagai orang Pekak. Mereka juga 

boleh menjalankan kehidupan harian yang biasa dengan sempurna. Kepekakan membolehkan 

mereka mempunyai bahasa iaitu bahasa isyarat dan mempunyai budaya sendiri iaitu budaya Pekak 

(Clason, 2017). 

Budaya Pekak diwujudkan atas dasar keperluan untuk bersama-sama antara satu sama lain. 

Kewujudan budaya Pekak ini diinspirasikan oleh murid Pekak yang sama-sama belajar di sekolah 

Pekak dengan membina jaringan hubungan antara mereka setelah tamat sekolah. Mereka akan 

bertindak untuk menjadi pemimpin dalam komuniti mereka, menganjurkan aktiviti sukan orang 

Pekak, majlis-majlis dan lain-lain yang bertujuan untuk memastikan bahasa dan warisan mereka 

diperturunkan dan diteruskan daripada satu generasi ke generasi seterusnya. Perhubungan dan 

kerjasama ini diperkuat dengan pelibatan ibu bapa dan saudara mara mereka untuk memberi 

kekuatan dan menambahkan nilai-nilai dalam komuniti Pekak (Cripps, 2011).   

 

Bagaimana cara berkomunikasi dengan orang Pekak? Komunikasi merupakan isu utama 

dalam kalangan individu tipikal dengan orang Pekak. Terdapat beberapa berkara yang perlu diberi 

perhatian ketika berkomunikasi dengan individu Pekak. Antaranya perlu mendapatkan perhatian 

secara khusus sebelum berkomunikasi, perlu melihat secara langsung muka orang Pekak, 

mengekalkan konteks mata dengan orang Pekak dan memberi peluang kepada orang Pekak dalam 

topik yang dibincangkan. Individu yang berkomunikasi dengan orang Pekak perlu mengelakkan 

halangan di hadapan muka dan mulut seperti menghisap rokok, gangguan cahaya dan lain-lain yang 

mengganggu penglihatan semasa berkomunikasi seperti yang ditunjukkan dalam Rajah 2. 

Komunikasi bersama individu Pekak perlu berada di tempat yang terang dan bercakap secara terus-

terang. Orang Pekak menunjukkan sikap ingin tahu, tetapi bukan menjaga tepi kain orang lain, 

biasanya janggal dan biasanya peka (berkaitan dengan mata) dengan suasana sekeliling (Majudiri Y 

Faoundation For The Deaf, 2006).  

Rajah 2: Komunikasi Bersama Individu Pekak 

 

Sebelum memulakan komunikasi, anda perlu mendapatkan perhatian orang Pekak. Terdapat 

pelbagai cara untuk mendapatkan perhatian orang Pekak. Antaranya menggunakan sentuhan, 

hentakan kaki, lambaian tangan, membuka dan menutup lampu dan lain. Walaupun demikian, 

terdapat beberapa syarat dan peraturan yang perlu dipatuhi bagi memastikan maklumat yang 

disampaikan dapat difahami oleh individu Pekak tersebut. Terdapat beberapa perkara yang boleh 

dan tidak boleh dilaksanakan untuk menarik perhatian individu Pekak seperti yang dinyatakan dalam 

Jadual 1 di bawah. 

Cara menarik 

perhatian 

Boleh di laksanakan Tidak Boleh dilaksanakan 

Menepuk Bahu 

 

 Tepuk bahu orang Pekak secara 

lembut. 

 Jika kecemasan, goncangkan 

bahu mereka untuk mendapatkan 

perhatian segera. 

 Boleh tepuk lengan atau tangan 

jika mereka dekat dengan kita. 

 Kalau kita duduk berdekatan 

dengan mereka, boleh tepuk kaki 

mereka. 

 Tepuk dengan kaki. 

 Tepuk orang Pekak di bahagian 

kepala, muka, dada, pinggul dan 

bahagian badan yang lain. 

 

Lambai Tangan 

 

 

 Lambai dengan sebelah tangan 

sahaja 

 Lambai tangan dari jarak yang 

sesuai  

 Lambai tangan di hadapan atau di 

sisi orang Pekak 

 Lambaikan tangan untuk 

beberapa saat 

 Guna cara yang lain 

 Menggunakan kedua-dua tangan 

kecuali kecemasan. 

 Lambaikan tangan dekat dengan 

muka orang Pekak. Boleh 

mencederakan. 

 Lambaikan tangan secara luas. 

Boleh terkena orang di sebelah 

Menghentak atas 

lantai 

 

 Hentak kaki dengan lembut jika 

lantainya kasar 

 Hentak kaki dengan kuat jika 

tidak dapat perhatian orang 

Pekak. 

 Hentak kaki beberapa kali.- 1 kali 

tidak cukup 

 

 Hentak kaki secara berterusan. 

melebihi daripada saat yang 

ditetapkan. Sekiranya masih tidak 

dapat perhatian gunakan cara lain. 

 Hentak kaki atas permukaan lantai 

yang tebal. Contoh: ambil kain 

tebal – sebab tidak ada getaran 

 Hentak kaki dengan kuat di tempat 

yang tidak sesuai seperti hospital, 

perpustakaan atau tempat yang 

dikunjungi.  

Buka dan tutup 

lampu

 

 Tutup dan buka lampu dengan 

segera-walaupun sekali 

 

 Membiarkan lampu tertutup untuk 

jangka masa yang lama  

menyebabkan orang Pekak keliru 

atau takut 

 

Jadual 1: Peraturan untuk mendapatkan perhatian orang Pekak (Majudiri Y Foundation for the Deaf, 

2006) 

 

Konsep budaya Pekak dan peraturan di dalamnya perlu diberi perhatian dan difahami. 

Keunikan ini membawa satu kesatuan yang mewujudkan sebuah komuniti yang mempamerkan ciri-

ciri budaya yang berbeza dan perlu dihormati. Budaya Pekak ini adalah budaya yang dibanggakan 

oleh orang pekak. 

KEPENTINGAN PENDIDIKAN KEUSAHAWANAN 

Salmah Salleh 

Unit Peperiksaan dan Penilaian 

Ilmu keusahawanan semakin berkembang subur bermula daripada idea asas sehinggalah menjadi 

satu displin ilmu yang tersusun dan komprehensif. Di Malaysia, Pendidikan Keusahawanan 

bermaksud satu proses pembangunan potensi individu yang berkaitan dengan semua aspek 

keusahawanan melalui pengurusan, pelaksanaan kurikulum, pedagogi dan penilaian dalam satu 

persekitaran yang berstruktur dan terancang. Menurut Hansemark (1998), pelajar yang mengikuti 

kursus keusahawanan mempunyai minat yang tinggi untuk menubuhkan perniagaan sendiri dan 

wujud hubungan pendidikan keusahawanan dengan pembentukan sesebuah perniagaan baru.  

Pendidikan keusahawanan juga boleh berlaku secara tidak formal kepada individu. Proses ini 

berlaku melalui pendedahan dan interaksi harian individu dengan persekitaran yang berkaitan 

aktiviti keusahawanan yang sebenar berlaku secara tidak  dirancang dan tanpa disedari. Subjek ini 

juga merupakan komponen penting sebagai strategi ekonomi dalam meningkatkan jumlah pekerjaan 

dan mengatasi masalah pengangguran. Sorotan literatur membuktikan pendidikan keusahawanan 

dan latihan keusahawanan berupaya memberikan pendedahan asas, pembentukan, pengenalan dan 

menimbulkan minat terhadap kerjaya keusahawanan. 

Justeru, hubungan antara pendidikan keusahawanan dengan kejayaan usahawan berasaskan 

pernyataan pengkaji dapat dinyatakan bahawa usahawan sememangnya boleh dibentuk dan bukan 

dilahirkan (Kent, 1990). Pendapat Kent sealiran dengan Ducker (1984) yang menyatakan displin 

keusahawanan ini boleh dipelajari kerana bukan dipengaruhi oleh faktor-faktor genetik. Ini 

menunjukkan pendidikan keusahawanan akan dapat menghasilkan usahawan yang lebih berjaya. 

Oleh  yang demikian, pelbagai usaha dilaksanakan untuk membangunkan modal usahawan melalui 

pelaksanaan pendidikan keusahawanan sama ada secara formal atau tidak formal bermula di 

peringkat sekolah menengah hinggalah ke peringkat pengajian tinggi.  

Pendidikan keusahawanan ini disarankan oleh pelbagai pihak terutamanya Kementerian Pendidikan 

Malaysia dan Kementerian Pendidikan Tinggi supaya dapat menerapkan elemen asas keusahawanan 

kepada semua pelajar sama ada di peringkat rendah, menengah dan tinggi. Inisiatif ini adalah untuk 

memberikan pendedahkan asas kepada pelajar di samping membuka minda dan merangsang 

semangat keusahawanan kepada pelajar.  Pendedahan ilmu pendidikan keusahawanan kepada semua 

golongan pelajar diharap dapat mempercepat usaha kerajaan untuk meningkatkan bilangan 

usahawan di negara ini, terutama dalam kalangan Bumiputera. 

Pengajaran Pendidikan Keusahawanan sama ada di peringkat sekolah rendah, sekolah menengah, 

universiti awam dan universiti swasta mampu menjadikan pembangunan keusahawanan sebagai 

pemangkin kepada perubahan dan perkembangan ekonomi sesebuah negara. Di samping dapat 

melahirkan individu positif yang berjaya serta mempunyai daya juang, daya tahan dan daya saing 

tinggi. Menurut Zaidatul Akmaliah (2007), latar belakang pendidikan mempengaruhi sama ada 

seseorang itu bersedia atau tidak untuk memulakan perniagaan. Pendidikan yang baik dan 

komprehensif membantu serta menyediakan bakal usahawan ke arah kejayaan di samping dapat 

mengenal pasti peluang-peluang masa depan yang terbuka untuk diterokai.  

Selain itu, pendidikan keusahawanan akan mengembangkan budaya keusahawanan dalam 

masyarakat. Situasi ini berupaya membentuk komuniti yang lebih berdikari dan seterusnya menjadi 

pemangkin bagi melahirkan lebih ramai usahawan yang memiliki ciri keusahawanan yang tinggi. 

Sehubungan itu, pendidikan keusahawanan ini akan membentuk individu yang bukan sahaja 

mencipta kekayaan tetapi turut mendorong pembahagian kekayaan yang dimiliki seterusnya 

menyumbang kepada kesejahteraan ekonomi. McClelland (1965) telah membuktikan bahawa kursus 

jangka pendek dapat mempertingkatkan daya pencapaian usahawan. Dapatan kajian McClelland 

menunjukkan sesiapa yang mengikuti kursus tersebut dapat meraih keuntungan yang banyak jika 

dibandingkan dengan mereka yang tidak mengikuti mana-mana kursus. Oleh yang demikian, ilmu 

keusahawanan melalui pendidikan keusahawanan adalah sangat berkait rapat dengan kejayaan 

seseorang usahawan itu.  

DIFFERENTIATION FOR INCLUSION? 

Assunta Carolina Antonysamy (PhD) 

Jabatan Pengkhususan Bahasa Inggeris 

Influenced by (i) Salamanca Statement in 1994, (ii) Dakar World Education Forum 2000 

and (iii) Convention on the Rights of Persons with Disabilities by UN in 2006 (UNESCO 1994),  the 

Ministry of Education (MOE) Malaysia has recognized the need to increase the enrolment of 

children with special needs into inclusive education.  MOE has made it an aspired initiative under 

the Integrated 1 Agenda Ministry of Education Malaysia in 2013. This is in line with the 

transformation and new directions for Malaysian education system as stated in the Malaysian 

Education Blueprint 2013-2025. 

 

Children with special needs in our country have three options for enrolment; Schools with 

Inclusive Education Programmes, Schools with Special Education Integration Programmes or 

Special Education Schools depending on the severity of their disability. For the first option, the 

Inclusive Education Programmes, the mainstream schools include one to five special education 

needs students with mild or low disability into their typical/regular mainstream classes. The 

mainstream teacher is to be assisted by the resource teacher, who is a trained special education 

teacher.  For the second option, the Special Education Integration Programmes, the mainstream 

schools include (and integrate) specific classes dedicated to students with special education needs 

into their typical mainstream schools (but not into their classes). These two options are a departure 

from the traditional third option, Special Education Schools, which has neither integration nor 

inclusion, but are dedicated solely for students with severe and total hearing, seeing and learning 

disabilities.  

 

If inclusivity were to happen, then it would happen only within the first two options as the 

third option is a stand alone without any involvement or influence from the typical mainstream 

schools. Again, if inclusivity, specifically the first option, were to happen, mainstream teachers 

would then need to arm themselves with knowledge and skills to enable them to implement inclusive 

education (Zalizan, 2000).  

 

Teachers trained in our Teacher Education Institutes (largely known as IPGs, Institut 

Pendidikan Guru) to teach mainstream classes, thus far, have received neither exposure nor training 

to embrace inclusivity within and beyond their classrooms. Fortunately, all trainee teachers, from 

the June 2015 Intake onwards, in their third year are required to enroll in the Inclusive Education 

course related to their major discipline. For example, TSLB3132 was offered to TESL students to 

create an understanding and awareness of the concept and implementation of inclusive education in 

the teaching of English language in Malaysia (RMK). These trainees, from the June 2015 Intake 

onwards, are specifically exposed to Inclusive Pedagogy.  

 

Topic 5 in the TSLB3132, Inclusive Education course with its title, ‘Inclusive Pedagogy in 

the teaching of the English Language: Basic concept in inclusive pedagogy’ covered the two 

different instructional practices, Differentiated Instruction and Individualized Instruction.  

Mainstream teachers can adopt these two instructional practices in an inclusive class when teaching 

students with disabilities alongside typical/regular students in their mainstrean classroom. These 

two instructional practices are important for the successful impementation of Inclusive Education as 

aspired by our MOE. 

 

Differentiated instruction is a teaching method for groups of students. Flexible groups are a 

common charateristic of differentiated instruction (Osewalt, 2016). The same students are not in the 

same group as each student is moved around according to his abilities. Lessons are designed around 

the needs of each group. 

 

The CEFR (Common European Framework of References for languages) aligned SBELC 

(Standards-Based English Language Curriculum) document which includes the scheme of work, 

lists the Differentiation Strategies for the English teachers’ use and reference. For example, the 

seven strategies teachers could use for Primary Year 2 pupils focus on  differentiation by:  the task 

pupils are given (Strategy 1), the type and amount of support provided (Strategy 2), the outcome 

expected from pupils (Strategy 3), the time pupils are given to complete a task (Strategy 4), 

supporting individual learning preferences and needs (Strategy 5), the types of question asked 

(Strategy 6) and the feedback given (Strategy 7). The CEFR -aligned SBELC takes into 

consideration the needs of children with differing needs, which also includes children with special 

needs. Individualized instruction, on the other hand, actually begins  with the needs of the individual 

student. According to Osewalt (2016), Special Education is a great example of individualized 

instruction. Special needs students in typical/regular mainstream classrooms have an Individualized 

Education Program (IEP). Through the IEP, the teacher can fulfil the pupils’ individual needs and 

make the appropriate accommodation  for them. Teaching through the IEP is specific and focuses 

on one need at a time.  

 

Can ‘Differentiation bring about Inclusion?’ According to Osewalt (2016), success for the 

student with learning disabilities requires a focus on individual achievement, individual progress, 

and individual learning. Thus, specific, directed, individualized and intensive remedial instruction 

is required. It would then mean that Differentiation cannot bring about Inclusion! However, if one 

were to look at differentiated instruction closely, one would be able to see embedded within it, 

elements of individual instruction. This means individualised teaching can be used on its own, or it 

can be part of differentiated teaching. Thus, differentiation can bring about Inclusion! 

 

While mainstream teachers would find it difficult to handle teaching for special needs 

children with severe disability, that is, children with total visual and hearing impairment (Sufean 

Hussin; Quek, A H & Loh, S. C., 2008), they should be able to manage teaching for special needs 

children with partial, mild or low disability. Therefore, for successful implementation of Inclusive 

Education, mainstream teachers should not stick exclusively to one instructional practice but adopt 

and adapt both Differentiated and Individualized Instructional methods. By doing so, not only will 

special needs children benefit, so will the regular mainstream children in inclusive classes. 

Differentiation for Inclusion? Yes, definitely! 

HISTERIA:  ANTARA PENJELASAN SAINTIFIK DAN SPIRITUAL 

Mohd Jim Hamzah 

Jabatan Penyelidikan dan Inovasi Profesionalisme Keguruan 

 

Negara pernah digemparkan dengan epidemik histeria yang berlaku di Sekolah Menengah Tanjung 

Lumpur, Kuantan, Pahang pada tahun 2008 yang melibatkan 35 orang murid dan kejadian ini 

berulang-ulang hampir setiap hari selama dua bulan sehingga mendapat liputan media pada ketika 

itu.  Fenomena ini mendesak Timbalan Menteri Pelajaran mengarahkan siasatan dan kajian 

dijalankan bagi merungkai misteri kejadian ini (Bernama, 2008).  Histeria merupakan fenomena 

global yang juga berlaku di negara lain di dunia seperti Amerika Syarikat, Britain, Kanada, China, 

India, Afrika, Mexico, Jepun, dan Taiwan (Siti Aisyah, 2017).  Implikasi kejadian histeria ini bukan 

saja menyumbang kepada gangguan emosi dan mental malah boleh menyebabkan kehilangan 

nyawa.  Sehingga kini punca histeria menjadi perdebatan dalam kalangan penyelidik di samping 

menjadi dilema, ideologi mana yang harus dipegang kerana histeria mempunyai penjelasan saintifik 

dan spiritual.   

 

Histeria berasal daripada bahasa Greek iaitu hystron (Intan Farhana et al., 2014) atau hystera 

(Guttman, 2006) yang bermaksud rahim kerana gangguan emosi yang berlaku sering dirujuk kepada 

wanita yang disebabkan gangguan di dalam rahim mereka.  Perkataan histeria juga merujuk rahim 

yang merayau-rayau (wandering uterus) kerana pada zaman Greek kuno histeria hanya menyerang 

wanita sahaja terutama wanita yang menderita hidupnya dan tidak berlaku pada wanita yang puas 

dari aspek kehidupan seksual mereka (Chodoff, 1985). 

 

Penjelasan saintifik tentang fenomena histeria lebih melibatkan ahli-ahli psikologi barat yang 

menyifatkan histeria sebagai kecelaruan neurosis yang dikategorikan sebagai emosi yang tidak stabil 

(Chaplin, 1968).  Gejala histeria ini terbahagi kepada dua iaitu sindrom jelmaan (conversion) dan 

sindrom ceraian (dissociation).  Sindrom jelmaan merujuk keadaan konfik mental yang 

diterjemahkan kepada simptom fizikal seperti lumpuh, buta, tidak sedar, berjalan dalam tidur, hilang 

ingatan, dan memiliki kepelbagaian personaliti.  Manakala sindrom ceraian pula merujuk tindakan 

mangsa yang menjerit-jerit, meraung-raung, memukul-mukul dan tindakan lain  yang agresif.  

Dalam disiplin ilmu psikiatri, histeria dikategorikan sebagai kecelaruan somatofora (somatoform 

disorder) iaitu gangguan simptom fizikal tanpa sebab musabab yang jelas (DSM-IV, 2004).  

Penyakit ini juga tidak dapat dikawal sebaliknya terpaksa melalui suatu proses rawatan khusus 

terutamanya yang berkaitan dengan psikoterapi (Azizi Yahya, 2007). 

 

Penjelasan spiritual lebih merujuk penjelasan keagamaan terhadap fenomena histeria.  Dalam kitab 

al-Tibb al-Nabawi histeria dinamakan sebagai al-sar’u (rasukan) yang berlaku akibat rasukan roh-

roh jahat yang menyerang roh manusia yang boleh memberi kesan buruk terhadap fizikal mangsa 

(Amran & Haron, 1990).  Roh-roh jahat ini berupa jin dan syaitan yang memasuki aliran darah 

manusia lalu menyesatkannya melalui perlakuan di luar kawalan akal dan rohani.  Kerasukan juga 

menyebabkan gejala kekurangan fungsi yang menimpa akal manusia sehingga mangsa tidak 

menyedari apa yang diucapkan dan mangsa kehilangan ingatan akibat kecelaruan yang berlaku pada 

saraf otak (Wahid, 2010). 

 

Kedua-dua penjelasan ini sama ada saintifik mahupun spiritual mempunyai hujah-hujah yang 

munasabah untuk merungkai fenomena histeria ini.  Sehubungan dengan itu, faktor-faktor psikologi 

dan keagamaan menyumbang peratusan yang tinggi terhadap fenomena histeria ini berbanding 

dengan faktor-faktor lain (Intan Farhana, 2014).  Walau apapun bentuk definisi dan penjelasan yang 

lojik dan relevan berhubung dengan fenomena histeria ini, hakikatnya fenomena histeria ini belum 

berjaya lagi dibendung kerana puncanya terlalu abstrak untuk dihurai dan dikesan.  Tiada mangsa 

histeria yang boleh dijamin sembuh sepenuhnya daripada penyakit ini kerana fenomena histeria ini 

akan terus berlaku berulang-ulang kali walaupun pesakit telah menjalani rawatan berkali-kali. 

STEPPING INTO YOUR STUDENTS’ SHOES 

Ros Amisha Shabudin 

Jabatan Pengkhususan Bahasa Inggeris 

 

When the English Studies Department proposed an outreach project called the Food Truck: Your Way, 

Right Away, I gasped at the  blue ocean-esque of the programme.  The concept of the outreach is for the trainers 

to move from school to school and engage in teaching and learning in the classroom, sharing good practices 

along the way. I shuddered slightly, just thinking about standing and delivering before a group of 10 or 11 year 

olds. My experience with primary school pupils was only limited to a six month “teaching school” programme 

where I co-taught a year 3 class with a colleague, and that was about 10 years ago. However, I  understand the 

importance of continuously exposing ourselves to the realities of the classroom because this will provide us with 

a context for pedagogical-based reflection and research. This will also potentially have a positive impact on the 

training landscape because the trainers themselves are practising what they are preaching to the student teachers. 

The learning which we experience can result in better teaching in the respective ITEs thus producing quality 

teachers. It is CPD at its best, an ongoing learning on the job to ensure that we remain relevant in teacher 

education. Other professions deemed professional by the society, for example, doctors subscribed to a work 

description which include treating patients, undertaking managerial responsibilities and teaching young doctors 

and medical students. In fact,  Gates (2011) noted that members of other professions -  farmers, engineers, 

computer programmers, even athletes are more advanced than teachers because their success depends on 

performance and that they eagerly learn from the best. So, as teacher trainers, we must constantly be the best and 

thus performed at a significant level if not better than our young teachers. As learning is a two-way process, I am 

certain that the experience will benefit both trainers and teachers. 

 

The department was divided into three groups as we were servicing three different zones in 

KL and each group was given an English Language Teaching (ELT) focus to work on. Our group’s 

preparation of lesson planning and material development on Meaningful Drills in ELT started 2 

weeks prior to the first encounter with the pupils. Our group consisted of three teams. The first team 

went to SK Kg Batu and implemented the lesson plan. Based on the feedback given by the teachers 

and reflection by the the first team, ammendments were made to the lesson plan and materials to 

improve the lesson at SK Jln Padang Tembak 1. Armed with our teaching kit, we set on a journey 

of immersing ourselves in the classroom. 

I admit that as I stood there in front of the class, I was jittery. I needed to introduce myself 

and my team, start the lesson, and tell the story. I noticed that after five minutes I was able to keep 

calm and deliver. I asked myself if I could tell the story “The Enormous Tapioca” and make it 

meaningful and fun. I reminded myself about asking the pupils the interrogative questions as these 

were the focus of the lesson. There were constant questions in my head as the teaching progresses 

but I realised that these questions actually supported my teaching as I reflected in-action (Schön, 

1983). For example, I had to make a decision on how to make the story relevant to them so I asked 

them to share with the class their favourite character and why they like the character. It took some 

time for them to answer the question thus  I zeroed in on two pupils whom I felt were ‘warming up’ 

to a response. At this point,  I wanted them to become co-creators not just consumers of knowledge. 

Did I succeed? It is a beginning and I need more teaching episodes with these pupils if I want them 

to learn actively. This outreach must not be a one-off but a series of teaching episodes. 

 My team prescribed to tag team teaching as we find it important that the three of us have 

equal responsibility in conducting the lesson and learning from it. We had careful and extensive 

meetings to write the lesson plan, prepare and familiarise ourselves with materials and help make 

the lesson a true team effort from the start. I think we re-learn teaching, improve our teaching skills, 

see teaching through our student teachers’ eyes, gain new insights about teaching in the primary 

school as we step out of our comfort zone. The next step was to discuss our experience with the main 

group so that the next triad can work on improving the lesson for their stint at a different SK. We 

had different strengths and these strengths were the strongest when combined – collaboration and 

teamwork at its best (Joan, 2000).  However, it will be a misconception to say that our collaborative 

team is conflict free; we argued, bickered, had to go through difficult conversations but at the same 

time reminded ourselves that student learning is our primary focus. 

There are definite changes in the primary school environment and education system and 

the trainers must work towards understanding these changes by immersing themselves in the 

environment and system. In doing so they can boldly stand before student teachers and tell them 

how to teach. 

ALAM TAKAMBANG JADI GURU: FALSAFAH KEGURUAN DALAM KOSMOLOGI 

ALAM MELAYU 

Salehuddin Zakaria 

Jabatan Pendidikan Seni Visual 

 

"Panakiak pisau sirauik, 

Ambiak galah batan lintabuang, 

Silodang ambiak ka nyiru 

Satitiak jadikan lawik 

Sakapa jadikan gunuang 

Alam takambang jadi guru" 

 

Teromba dalam budaya dan konvensi masyarakat Melayu Minang tradisional merupakan puisi adat 

yang menjadi pegangan sejak turun temurun. “Alam Takambang Jadi Guru” yang menjadi pahatan 

kata berdasarkan ungkapan puisi adat di atas, merujuk falsafah kehidupan dan hubungannya dengan 

alam. Pepatah ini secara tradisinya mengajak masyarakat untuk sentiasa menuntut ilmu. Falsafah di 

sebalik kalimat ini juga membawa maksud “alam” yang  “Takambang” (membentang luas) ialah 

alam semesta dengan segala isinya. Maksud "Jadi Guru" pula ialah alam yang dijadikan sebagai 

“guru”. "Guru” itu membawa erti tentang apa yang wujud di sekeliling kita sebagai sesuatu yang 

dapat dijadikan iktibar. Elemen empirisme "guru" itu juga merujuk semua perkara yang baik tentang 

manusia dan alam sekitar yang saling melengkapi. 

 

Ringkasnya maksud "alam yang terbentang luas jadi guru" ini ialah rujukan pada alam dan 

kehidupan sebagai sumber pelajaran yang sangat berguna dalam memberi didikan kepada umat 

manusia untuk melangsungi kehidupan mereka. Justeru bukan sahaja kita dapat belajar di sekolah 

dengan buku dan internet, malah kita juga dapat belajar dengan kehidupan flora dan fauna serta 

fenomena-fenomena alam yang mendampingi hidup kita pada sepanjang masa. 

 

Intuisi kita cenderung untuk melihat alam raya yang terbentang luas ini secara menyeluruh bagi kita 

memahami bahagian-bahagian sisi kecilnya. Kita juga turut membuat renungan secara empati dalam 

memahami hubungan setiap bahagian-bahagian tersebut justeru membawa pencerahan jiwa yang 

dapat mengungkapkan jawapan kepada sesuatu persoalan dalam lingkaran hidup. Proses pencernaan 

dan penghadaman terhadap apa yang dilihat dan difahami itu membawa kita kepada suatu proses 

pemikiran intelektual yang tersendiri. 

 

Kecerdasan fikiran ini terbit dari proses pemikiran yang analitik dan reflektif sebagai refleksi 

terhadap alam dan isinya. Berfikir secara reflektif merupakan suatu pemikiran yang tinggi 

berbanding pemikiran secara kritis. Berfikir secara reflektif di luar bilik darjah akan menjurus 

kepada pemikiran metakognitif dalam menyelesaikan masalah dan bagaimana menghadapi masalah 

yang baharu. Proses berfikir secara reflektif adalah dengan membuka pandangan yang lebih luas 

iaitu dengan merenunginya dan mendapatkan hikmah darinya. 

 

Menurut John Dewey (1997), seorang ahli pendidikan, berfikir secara reflektif ialah proses 

pemahaman terhadap sesuatu dengan melihat hubungannya menerusi pelbagai hal dan selanjutnya 

dihasilkan sebagai satu kesimpulan yang tuntas. Renungan terhadap fenomena alam tentunya 

membawa kepada pemikiran yang lebih kritis terhadap sesuatu kejadian dan kaitannya dengan 

kehidupan manusia. Justeru, alam ini bukan sahaja menawarkan kita dengan habitat yang maha 

indah, memberikan makanan dan minuman untuk kelangsungan hidup, malah alam yang terbentang 

luas ini juga menjadi rukun terhadap konsep yang lebih unggul iaitu tentang kewujudan tuhan yang 

Esa, yakni tuhan semesta alam. 

AMALAN KEPENGGUNAAN LESTARI DALAM KEHIDUPAN SEHARIAN 

Siti Rohani binti Abd Rahman 

Jabatan Pengajian Sosial 

 

Kepenggunaan lestari adalah konsep penting sebagai pemangkin pelestarian alam sekitar. 

Penggunaan lestari adalah cara atau kaedah penambahbaikan berterusan dan perlu dipertingkatkan. 

(Laily, 2009). Ketika ini banyak barang dan perkhidmatan mesra alam selari piawaian alam sekitar 

yang memudahkan pengguna memilih supaya dapat membantu melestarikan alam sekitar.  Definisi 

penggunaan lestari bermaksud  menggunakan barangan dan perkhidmatan untuk memenuhi 

keperluan asas ke arah mencapai kualiti hidup yang lebih baik, pada masa yang sama 

meminimumkan penggunaan sumber asli, bahan toksik dan pengeluaran buangan dan bahan 

pencemar supaya tidak menggugat keperluan generasi akan datang.  Laily, (2009) amalan 

kepenggunaan lestari ini melibatkan perniagaan, komuniti dan isi rumah yang menyumbang kepada 

kualiti persekitaran melalui pengeluaran dan penggunaan sumber yang efisien, mengurangkan bahan 

buangan dan mengoptimumkan produk dan perkhidmatan. 

Amalan penggunaan lestari merupakan satu konsep yang amat mudah untuk dipraktikkan oleh 

golongan pengguna. Di Malaysia, tahap pemahaman dan amalan penggunaan lestari masih belum 

berkembang berbanding dengan negara maju seperti Jepun, Denmark dan Jerman (Jabatan Alam 

Sekitar, 1997). Oleh itu usaha pihak kerajaan dan pertubuhan bukan kerajaan untuk meningkatkan 

pengetahuan dan amalan masyarakat untuk mencapai matlamat pengguna lestari seperti yang 

dinyatakan dalam Dasar Pengguna Negara perlu dipergiatkan. Pengamalan penggunaan lestari 

bukan sahaja dapat menyumbang ke arah persekitaran yang lebih sihat dan pengekalan kehijauan 

alam malah mampu menjimatkan perbelanjaan. (Nik Fuad & Noraien, 2007). Antara ciri  utama 

amalan penggunaan lestari adalah menggalakkan perbelanjaan berhemat, menjimatkan penggunaan 

sumber tidak boleh diperbaharui seperti air, tenaga dan bahan bakar fosil, menggunakan bahan-

bahan yang tidak menyebabkan impak negatif kepada alam sekitar dan menggunakan teknologi yang 

bersih dan mesra alam. Antara amalan lestari yang boleh kita amalkan adalah seperti berikut; 

1. Membawa beg sendiri untuk mengisi barangan yang dibeli ketika membeli belah. 

2. Mengumpulkan kertas yang telah digunakan dan dihantar ke pusat kitar semula. 

3. Mengelakkan penggunaan bahan berasaskan polisterin kerana tidak boleh 

dibiodegradasikan. 

4. Membeli tanaman keluaran tempatan. 

5. Mengurangkan pembuangan sampah sarap dan tidak menggunakan produk pakai buang 

seperti pinggan dan cawan kertas. 

6. Menggunakan lampu kalimantang kerana kurang penggunaan tenaga elektrik dan tahan 

empat kali lebih lama berbanding mentol lampu biasa. 



                                                               Bilangan 40, 2018                                         ISSN: 2232-1853 

26 | Jabatan Penyelidikan dan Inovasi Profesionalisme Keguruan 
 

7. Mengelakkan membuka peti sejuk terlalu kerap untuk mengurangkan penggunaan elektrik. 

8. Menutup televisyen, radio dan komputer apabila tidak digunakan. 

9. Menjimatkan penggunaan air kerana proses membekal air dan menyaring sisa kumbahan 

menggunakan tenaga elektrik yang banyak. 

Sebagai rumusan, masyarakat harus bersama-sama berganding bahu menjadikan amalan 

kepenggunaan lestari ini sebagai satu medan untuk menjaga alam sekitar. Kita juga harus sedar 

alam semula jadi yang dianugerahkan bukan sesuatu yang dapat dikitar semula. Allah S.W.T 

telah meletakkan manusia sebagai khalifah di atas muka bumi ini. Oleh itu kita harus memainkan 

peranan untuk melestarikan alam ini.  

MENYEBARKAN KASIH SAYANG MELALUI SALAM 
 

Nurul Huda Mohd Bisri 

Jabatan Pendidikan Islam dan Moral 

 

 

Perkataan salam berasal daripada bahasa Arab yang bermaksud selamat atau sejahtera. Salam 

diambil daripada kata kerja sa-li-ma )َِسَلم( yang daripadanya terbit perkataan ISLAM yang membawa 

erti tenang, aman, tenteram, selamat dan sejahtera  (Ahmad Mohd Salleh dan Mohd Farid Hafidz 

Ahmad, 2008). Perkataan salam juga ialah salah satu daripada nama  Alah (al-Asma’ al-Husna) iaitu 

al-Salam. Manakala frasa memberi salam merujuk mengucapkan السلام عليكم (hanya kepada orang 

Islam) atau salam sejahtera kepada bukan bukan Islam. Ucapan ini bukan sahaja sebagai sapaan 

penghormatan yang diajar oleh Islam tetapi turut mengandungi doa untuk orang yang diucapkan 

salam – selamat/aman/tenang ke atas kamu. Rasulullah SAW telah mengajar cara memberi salam 

sedemikian untuk menunjukkan bahawa Islam ialah agama yang penuh kedamaian, ketenangan dan 

selamat. Sabda baginda yang bermaksud; 

 

 “Sesungguhnya Allah menjadikan salam itu sebagai cara penghormatan bagi  

             umat kita juga sebagai tanda kesejahteraan bagi orang-orang zimmi (bukan Islam)  

              yang ada dalam linkungan kita” 

                                                   (Riwayat al-Baihaqi) 

 

Di dalam Islam, setiap perbuatan baik mukallaf itu adalah ibadah yang membawa kepada terbinanya 

hukum. Hukum memberi salam ialah sunat muakad iaitu sunat yang sangat dituntut melakukannya. 

Seorang muslim itu apabila bertemu saudaranya dia perlu mengucapkan salam terlebih dahulu 

sebelum berkata perkataan-perkataan yang lain. Manakala orang yang diucapkan salam itu wajib 

pula menjawabnya. Rasulullah SAW bersabda yang bermaksud, 

 

“Sesungguhnya orang yang paling utama di sisi Allah ialah orang yang  

  memulai ucapan dengan memberi salam kepada mereka” 

(Riwayat Ahmad, Attirmizi dan Abu Daud ) 

 

Terdapat ayat al-Quran dan hadis-hadis yang menjelaskan tentang kepentingan memberi salam ini. 

Sesiapa yang tidak mengucapkan salam ketika bertemu seseorang termasuk lah yang bukan Islam 

dia dianggap masih belum memenuhi tatacara kehidupan bermasyarakat yang diajar oleh Islam.  

(Suhaimi Yasin, 1992) 

 

 

Cara-cara Memberi Salam yang dianjurkan oleh Islam 

 

Islam telah memberi garis panduan memberi salam supaya dapat diikuti oleh masyarakat muslim 

yang cinta akan kedamaian.  

 Apabila dua orang bertemu, siapa yang lebih awal memberi salam adalah lebih mulia di sisi 

Allah 

 Orang yang berada di atas kenderaan lebih utama memberi salam kepada pejalan kaki 

 Orang yang berjalan lebih utama memberi salam kepada mereka yang duduk 

 Golongan sedikit lebih utama memberi salam kepada kelompok yang ramai namun memadai 

hanya seorang yang menjawab salam daripada kelompok yang ramai itu  

 Orang muda lebih utama memberi salam kepada yang lebih tua 

 Memberi salam dengan suara yang kuat dan jelas supaya jelas didengar 

 Sunat memberi salam sewaktu masuk ke sesuatu majlis dan ketika keluar dari majlis 

 Sunat memberi salam ketika masuk ke dalam rumah walaupun rumah itu kosong 

 Makruh memberi salam kepada orang yang qada hajat  

 Tidak memulai memberi salam kepada orang bukan Islam. Sekiranya mereka yang memberi 

salam, maka jawablah : "Wa'alaikum" 

 Sunat menjawab salam yang dikirimkan melalui orang lain 

 

Dalam ayat 26 surah Al-Nisa’, dinyatakan bagaimana cara menjawab salam yang baik daripada 

seseorang. 

 

Dan apabila kamu diberikan penghormatan dengan sesuatu ucapan hormat  

(seperti memberi salam), maka balaslah penghormatan itu dengan yang lebih  

baik daripadanya, atau balaslah dia (dengan cara yang sama).  

 

 

Daripada ayat di atas, jika ucapan salam  م عليكمالسلا  balasan salamnya السلام عليكم ورحمة الله, sekiranya 

ucapan salam السلام عليكم ورحمة الله maka jawab salamnya السلام عليكم ورحمة الله وبركاته dan itu merupakan 

lafaz salam yang sempurna. Ini ialah pendapat ijmak ahli tafsir yang juga merujuk kepada hadis 

panjang Rasulullah SAW, riwayat Ibn Jarir yang disandarkan sanadnya daripada Salman al-Farisi. 

(Ahmad Umar Hasyim, 2004) 

 

 

 

 

 

Kebaikan Mengucapkan Salam 

 

 Mendapat ganjaran pahala kerana ia merupakan ibadah  

 Mendapat kesejahteraan hidup kerana ucapan salam itu suatu doa 

 Kasih sayang sesama insan dapat disebarkan dengan cara yang sangat harmoni 

 Kehidupan masyarakat juga lebih aman dan selamat kerana saling berkasih sayang maka 

tiadalah permusuhan 

Kesimpulannya, memberi salam bukanlah sapaan biasa daripada seorang rakan kepada rakannya 

tetapi ia  merupakan satu penghormatan dan doa supaya rakan yang menerima ucapan salam itu 

selamat dan sejahtera kehidupannya. Oleh kerana itu sebagai balasan daripada sapaan tersebut kita 

wajib menjawab salam itu agar kedua-dua rakan itu saling mendoakan dan sama-sama selamat dan 

aman daripada pelbagai musibah. Bukankah ajaran Islam itu indah? Marilah kita membudayakan 

amalan yang baik ini kerana saling mengucapkan salam kita mampu menyebarkan kasih sayang 

sesama muslim khasnya dan masyarakat umum yang lain. Rasulullah SAW bersabda:  

 

“Tidak akan masuk syurga sehingga kamu beriman dan tidak beriman sehingga  

kamu saling mencintai. Dan mahukah aku tunjukkan suatu perbuatan yang boleh   

membuatmu saling mencintai; sebarkan salam antara sesamamu.”  

                 (Riwayat Muslim) 

KEMAHIRAN KOMUNIKASI MENURUT PERSPEKTIF ISLAM  

Maizatul Suraya Binti Muhammad Nor 

Jabatan Hal Ehwal Pelajar 

 

Pengertian komunikasi menurut Islam ialah proses dalam menyampaikan utusan kepada seseorang 

atau masyarakat untuk dijadikan milik bersama tentang maklumat, pengetahuan, kemahiran, sikap 

dan kepercayaan berlandaskan syariat Islam (S. Salahudin et al., 2007). Berdasarkan takrifan 

tersebut, komunikasi merupakan satu aktiviti untuk menyampai, memindah perkongsian idea untuk 

kebaikan bersama.  

 

Sebagai sumber rujukan utama umat Islam, al-Quran telah merakamkan kemahiran berkomunikasi 

sebagaimana maksud ayat berikut: 

 

 “Perkataan yang baik dan pemberian maaf lebih baik daripada sedekah yang diiringi dengan 

sesuatu yang menyakitkan (perasaan si penerima) 

 

(Surah al-Baqarah 2:263) 

 

“Dan katakanlah kepada hamba-hambaKu:hendaklah mereka mengucapkan perkataan yang 

lebih baik (benar) 
 

(Surah al-Israa 17:53) 

Terdapat beberapa bentuk komunikasi dalam ajaran Islam, iaitu Habl Min Allah (hubungan dengan 

Allah), Habl Min Al-Nas (hubungan sesama manusia) dan komunikasi dengan diri sendiri (Zulkiple 

2003; Saodah,  2003). 

Hubungan dengan Allah dimanifestasikan melalui ibadah-ibadah seperti solat, puasa, zakat dan 

menyakini rukun Iman dan Islam. Tujuan tertinggi hubungan komunikasi dengan Allah adalah untuk 

membentuk ketakwaan iaitu sifat yang menguasai perilaku individu untuk bersikap soleh sepanjang 

masa (Zulkiple, 2003).  Manakala, menurut Zulkiple (2003) lagi, selain menjaga dan mengawasi 

hubungan dengan Allah, Islam menekankan hubungan sesama manusia perlu diwujudkan supaya 

lahir hubungan sosial yang disebut muamalat yang merangkumi aspek kehidupan seperti politik, 

ekonomi, sosial, seni dan sebagainya. Komunikasi dengan diri sendiri pula, lazimnya berlaku pada 

malam hari, sebelum seseorang itu tidur yakni dengan menilai amalan, tindakan, usaha, fikiran dan 

ibadah sepanjang hari dari mula bangun tidur sehingga berada di katil (Saodah, 2003). Aspek ini 

perlu dijaga agar muslim boleh meneruskan kehidupan dalam keadaan seimbang jasmani dan rohani. 

Menurut S. Salahudin Suyurno et al. (2007) komunikasi bersifat universal yang meliputi seluruh 

aspek dalam kehidupan manusia kerana melibatkan  Hablul Minal Allah, Hablul Minal Nas, Al 

Muhasabah atau berhubung dengan diri sendiri serta komunikasi dengan alam. Proses komunikasi 

dapat dibahagikan kepada empat tahap iaitu; 

 

Proses Komunikasi mengikut  Salahudin et al. 2007 

Sebagai kesimpulan, kemahiran komunikasi merupakan aspek terpenting dalam kehidupan manusia. 

Walau bagaimanapun, kemahiran ini bukanlah diperoleh secara semula jadi kerana ada antara 

mereka yang dapat berkomunikasi dengan baik dan berkesan dan ada juga sesetengah manusia tidak 

dapat berkomunikasi dengan baik dan lancar sehingga banyak perkara yang ingin diucapkan tidak 

difahami seperti yang dihasratkan oleh mereka. Oleh yang demikian, setiap manusia perlu 

mempelajari kemahiran komunikasi agar apa yang ingin diucapkan mengikut landasan yang diajar 

oleh syarak.  

KESAN MASA SKRIN TERHADAP KESIHATAN 

 

Jamaliyah Ahmad 

Jabatan Sains Sukan 

 

Televisyen, komputer, telefon pintar, dan ipad adalah antara alat media digital yang berkembang 

dengan begitu pesat pada abad ini. Kecanggihan perkembangan alat teknologi ini turut memberi 

kesan kepada kehidupan manusia dalam semua bidang seperti pendidikan, pekerjaan, ekonomi, 

hiburan dan lain-lain. Masyarakat daripada pelbagai lapisan latar belakang pada hari ini seolah-olah 

tidak dapat dipisahkan dengan penggunaan media digital. Malah telah menjadi satu kemestian bagi 

setiap individu dan keluarga untuk memiliki sekurang-kurangnya salah satu daripada alat media 

digital yang wujud pada masa ini. 

 

Kekerapan menggunakan alat media digital akan meningkatkan masa skrin seseorang individu. 

Masa skrin merujuk jumlah masa yang diluangkan semasa menggunakan alat media digital atau 

aktiviti menghadap skrin seperti menonton televisyen, menggunakan telefon bimbit, komputer, ipad, 

dan lain-lain. Masa skrin dalam jangka waktu yang panjang akan mendorong kepada tingkahlaku 

sedentari kerana penggunaan tenaga yang sangat sedikit semasa aktiviti menggunakannya. 

Manakala amalan gaya hidup yang sedentari pula akan  menyumbang kepada penyakit hipokinetik 

seperti penyakit jantung, hipertensi, kemurungan, diabetes, obesiti dan lain-lain lagi 

 

Kajian-kajian berkaitan kesan masa skrin terhadap kesihatan telah mendapati masa skrin 

mendatangkan kesan negatif yang berlebihan terhadap kesihatan terutama dalam kalangan kanak-

kanak daripada aspek fizikal, psikologikal, emosi dan hubungan sosial mereka. Walaupun 

penggunaan alat multi media ini merupakan salah satu pendekatan yang membantu dalam banyak 

perkara seperti mengurangkan stres atau hiburan kepada mereka, sebagai contoh menonton tayangan 

kegemaran atau bermain permainan video, namun menghabiskan masa skrin yang terlalu lama 

adalah tidak baik terhadap kesihatan. Banyak kesan yang bahaya akan berlaku akibat pancaran dari 

skrin dan radiasi lektrik antarannya menimbulkan gangguan pada kesihatan mata, pening kepala, 

risiko mengalami penurunan daya ingatan (antara penyebab mudah lupa) dan boleh menyebabkan 

garis halus pada wajah akibat kerutan semasa melayari skrin. Selain itu, masa skrin yang terlalu lama 

juga boleh menyebabkan kelekaan sehingga pengabaian terhadap tugas dan kurang bersosialisasi. 

 

Masa skrin turut dikaitkan dalam penyelidikan berkaitan kesihatan sebagai salah satu faktor 

penyumbang kepada masalah berat badan dan obesiti dalam kalangan kanak-kanak khususnya. 

Pakar-pakar kesihatan awam bersetuju bahawa kanak-kanak tidak sepatutnya terdedah dengan masa 

skrin melebihi dua jam sehari, dan tidak digalakkan langsung masa skrin bagi kanak-kanak di bawah 

umur dua tahun. Laporan Kementerian Kesihatan Malaysia (2016), mencatatkan lebih daripada 1/3 

kanak-kanak dan remaja menjalani kehidupan yang tidak aktif. Hal ini berpotensi meningkatkan 

risiko masalah berat badan dan penyakit-penyakit kronik yang lain. Malah masalah obesiti di 

Malaysia semakin meningkat apabila lebih 16.8 juta atau 60 peratus daripada 31 juta penduduk yang 

terbabit dilaporkan berpunca daripada amalan gaya hidup yang tidak sihat.  

 

Semua lapisan masyarakat terutamanya dalam kalangan ibu bapa perlu prihatin terhadap pendedahan 

masa skrin anak-anak mereka. Keluarga sememangnya memainkan peranan yang penting dalam 

memberi kesedaran, pengetahuan dan amalan kesihatan. Ibu bapa merupakan model terbaik dalam 

merancang aktiviti-aktiviti ke arah gaya hidup sihat. Mereka boleh mewujudkan kalendar skrin 

untuk anak-anak dan menandakan rancangan yang hendak ditonton pada kalendar skrin tersebut 

serta memastikan anak-anak hanya menonton rancangan yang telah ditetapkan sahaja. Langkah ini 

akan menyemai disiplin diri anak-anak berdasarkan jadual yang telah ditetapkan oleh ibu bapa 

mereka. Di samping itu, persekitaran keluarga yang aktif dan cergas perlu diwujudkan bagi 

memastikan anak-anak sentiasa mengamalkan gaya hidup yang sihat dan menghindar daripada 

tingkahlaku sedentari. Budaya membawa anak-anak beriadah perlu disemai sejak awal zaman 

kanak-kanak lagi agar membesar dengan sihat dan menjadikannya sebagai budaya aktif apabila 

mereka dewasa di samping hubungan kekeluargaan dapat dieratkan.  

 

Bagi memelihara kesejahteraan, penglibatan dalam aktiviti fizikal mesti dijadikan sebagai rutin 

harian dalam kehidupan seseorang individu. Pusat Kawalan Penyakit Amerika Syarikat, 

mencadangkan kanak-kanak dan remaja perlu menjalani aktiviti fizikal selama 60 minit atau lebih 

setiap hari. Pada waktu lapang digalakkan kanak-kanak melakukan kegiatan rekreasi yang 

melibatkan aktiviti fizikal daripada aktiviti masa skrin. Aktiviti-aktiviti rekreasi seperti bersukan, 

bersenam dan kegiatan outdoor banyak memberi manfaat dalam aspek peningkatan kecergasan dan 

interaksi sosial di samping memupuk nilai-nilai murni seperti bekerjasama, saling menghormati, 

berdisplin, bertanggungjawab, meningkatkan jati diri, bertoleransi, dan bersemangat patrotisme. 

Oleh yang demikian, masa skrin atau gajet elektronik tidak wajar dijadikan sebagai ganjaran di atas 

setiap tingkahlaku positif anak-anak sebaliknya ganjaran berupa peralatan sukan seperti raket, kasut 

sukan, basikal, bola dan lain-lain sebagai tindakan positif untuk meningkatkan penglibatan dalam 

aktiviti fizikal. Selain itu bubapa yang berkemampuan juga  boleh mendaftarkan anak-anak mereka 

untuk mengikuti program sukan dan outdoor atau kelas yang melibatkan aktiviti fizikal seperti kelas 

tarian, kelas pertahanan diri dan lain-lain. 

 

Amalan gaya hidup sihat perlu bermula di rumah. Persekitaran rumah yang kondusif perlu 

diwujudkan. Televisyen, komputer atau alat media elektronik lain perlu dielakkan berada dalam bilik 

tidur anak-anak sebaliknya perlu diletakkan di ruang rehat keluarga atau ruang belajar. Ini secara 

tidak langsung akan mengawal dan mengurangkan akses terhadap masa skrin anak-anak khususnya 

menjelang waktu tidur. Galakan dan sokongan berterusan ibubapa akan meningkatkan amalan gaya 

hidup sihat keluarga khususnya anak-anak. Peranan yang dimainkan oleh ibubapa sebagai model 

berupaya mengubah sikap, kepercayaan dan nilai anak-anak berkaitan tingkahlaku kesihatan yang 

positif. Di samping itu, penting untuk kita mempelajari pendekatan mengurus masa dengan baik agar 

dapat menggelak kerunsingan, kelekaan dan stres. Justeru, bagi melahirkan generasi yang sihat, 

langkah pertama harus bermula di rumah dan keluarga adalah entiti yang utama dalam mencorakkan 

generasi yang cemerlang. 

PLC: A SUPERFICIAL VIEW!  

Ramesh Rao (PhD)  

Jabatan Penyelidikan dan Inovasi Profesionalisme Keguruan 

 

A ubiquitous entity in the schools under the School Transformation Programme 2025 or better 

known as TS25, is Professional Learning Community (PLC).  PLCs are formed to bring about 

changes in schools. Teachers have been encouraged to form PLC as a medium to improve student 

achievement by engaging in professional collaborative problem solving processes (Dixon, 2013). 

 

The number of people in a PLC depends on common interest. For example, in a school the number 

of teachers teaching English could be more than those teaching Chemistry.  PLC enables teachers to 

discuss professional topics in a more meaningful manner.  A PLC allows teachers to discuss their 

specific needs. Among the characteristics of a PLC are shared norm, shared practice, collective focus 

on student learning, collaboration, mutual respect and trust among the members (Yamraj, 2008).  

Such collaboration should be able to change the way teaching and learning is done. 

Environment of the school plays an important role in determining the effectiveness of PLC. School 

heads should cultivate a culture which supports and encourages teachers to collaborate. Schools 

should not use PLC as a guise to mandate conformity among teachers. Instead teachers should be 

given the opportunity to view the school’s efforts as objectively as possible. Most importantly, the 

teachers in a PLC should share the same beliefs and behaviours. A number of misconceptions exist 

involving PLC. Gathering of teachers, even when it is called a PLC does not necessarily lead to be 

an effective PLC (Sims & Penny, 2015).  Provini (2012) pointed out that PLC is viewed as most 

effective when it has led to a reliable growth in student learning. Through PLC, teachers should be 

able to share professional practices, especially related to teaching and learning. Teachers must be 

given the opportunities to question and investigate problems and good practices in the subjects they 

teach (Rahman, 2011). Hence, teachers in PLC must be able to give and take constructive criticisms 

of their practices (Tschannen-Moran & Tschannen-Moran, 2010). 

Though educators agree that the concept of PLC is noble, there are many obstacles which hinder 

PLCs from achieving its intended objectives. For instance, the lack of infrastructure for teachers to 

participate in PLC is one notable cause (Provini, 2013). What is more dreaded by the teachers is the 

writing of the report of the PLC meeting held. Heads of Departments (Panitia) are expected to 

prepare reports with photos, outlining the objectives of the meeting. This added paperwork, causes 

many to shun away from PLC, or do it for the sake of doing it!  

One major barrier in sustaining a PLC is lack of time. Teachers find it hard to meet in person to 

collaborate about new strategies or exchange ideas on teaching and learning (Hord, 2004).  Teachers 

are drained out mentally and physically, when they are expected to meet after school.  

Hence, I think this is where technology could play a pivotal role in PLC. Though I do not have the 

statistics to substantiate this claim, almost all teachers in schools own a mobile phone. Among the 

apps widely used in Malaysia is WhatsApp (Zaharom, 2017). WhatsApp enable teachers to 

participate in a PLC at their own convenience.  It is a norm in Malaysia to form WhatsApp groups 

whenever an opportunity arises!  

As part of an assignment to be confirmed as ‘Elite Partner (Rakan Elit)” in the School 

Transformation 2025 (Transformasi Sekolah TS25), I am assigned to explore PLCs in schools. My 

exploration revealed that each department had formed a WhatsApp group of their own. For example, 

the teachers teaching English in the school, irrespective of the form taught, formed a group. And 

more interestingly, within that group, there are other groups. For example, English teachers who are 

teaching Form 1, formed a separate group, while being a member in the English Panitia WhatsApp 

group. 

When asked why there are groups exists within groups, one teacher responded “We need it to discuss 

matters related specifically to us only. For example, form 1 English teachers have different syllabus 

than Form 2 teachers, thus by having this group we (Form 1 English teachers) are able to discuss 

more in depth about teaching and learning of Form 1 English.”. This clearly shows characteristics 

of a PLC i.e shared practice. 

Unfortunately, dissecting the messages that took place in the WhatsApp group is rather 

disappointing. The teachers agreed that 80% of the messages are not related to teaching and learning, 

but are more social in nature. Among them are ‘good morning greetings’ and ‘birthday wishes”. 

It would be good if this WhatsApp groups could be used to share good practices too. By sharing 

teaching materials and good practices, besides reducing workload (searching for teaching materials), 

teachers or lecturers could ensure equity in education is achieved too.  

 

Reference 

Dixon, D. (2013, Jun). Professional Learning Communities, Real Experiences of School Based 

SLPs. Perspectives on School-Based Issues, 14(2), 33-34. 

 

Faye, A. D., Gawande, S., Tadke, R., Kirpekar, V. C., & Bhave, S. H. (2016, Apr-Jun). WhatsApp 

addiction and borderline personality disorder: A new therapeutic challenge. Indian Journal 

of Psychiatry, 58(2), 235–237. 

 

Hord, S. (2004). Professional learning communities: An overview. In S. Hord, Learning together, 

leading together: Changing schools through professional learning communities. New York: 

Teachers College Press. 



                                                               Bilangan 40, 2018                                         ISSN: 2232-1853 

37 | Jabatan Penyelidikan dan Inovasi Profesionalisme Keguruan 
 

 

Peterson, K. (1994). NCREL Monograph: Building Collaborative Cultures - Seeking Ways to 

Reshape Urban Schools. North Central Regional Educational Laboratory, America. 

 

Provini, C. (2012). Best Practices for Professional Learning Communities. Retrieved March 20, 

2018, from www.educationworld.com/a_admin/best-practices-for-professional-learning-

communities.shtml 

 

Provini, C. (2013). Why Don’t Professional Learning Communities Work? (E. Editor, Editor) 

Retrieved March 20, 2018, from Education World: 

www.educationworld.com/a_admin/professional-learning-community-pitfalls-best-

practices.shtml 

 

Rahman, S. (2011). Influence of professional learning community (PLC) on secondary science 

teachers’ culture of professional practice: The case of Bangladesh. Asia-Pacific Forum on 

Science Learning & Teaching, 12(1), 1-22. 

 

Sims, R. L., & Penny, R. G. (2015, January). Examination of a failed Professional Learning 

Community. Journal of Education and Training Studies, 3(1), 39-45. 

 

Smith, C. (2017, August 7). 65 Amazing WhatsApp Statitistics and Facts (June 2017). Retrieved 

August 29, 2017, from https://expandedramblings.com/index.php/whatsapp-statistics/ 

 

Tschannen-Moran, B., & Tschannen-Moran, M. (2010). Executive coaching: Transforming school 

one conversation at a time. San Francisco, CA: Jossey-Bass. 

 

Yamraj, J. (2008). The Challenges and Complexities Of Initiating A Professional Learning 

Community Of Teachers. Kingston, Ontario, Canada: Queen's University. 

 

Zaharom. (2017, September 11). Malaysia leads in WhatsApp news consumption. The Star, p. 6. 

 

 

 

 

 

 

 

http://www.educationworld.com/a_admin/best-practices-for-professional-learning-communities.shtml
http://www.educationworld.com/a_admin/best-practices-for-professional-learning-communities.shtml
http://www.educationworld.com/a_admin/professional-learning-community-pitfalls-best-practices.shtml
http://www.educationworld.com/a_admin/professional-learning-community-pitfalls-best-practices.shtml
https://expandedramblings.com/index.php/whatsapp-statistics/


                                                               Bilangan 40, 2018                                         ISSN: 2232-1853 

38 | Jabatan Penyelidikan dan Inovasi Profesionalisme Keguruan 
 

CABARAN REVOLUSI INDUSTRI 4.0 DAN SISWA GURU ABAD KE-21 

Pushpavalli A. Rengasamey, Phd 

Jabatan Pengajian Sosial 

 

 

Sejarah Revolusi Industri 4.0 

Revolusi Perindustrian, istilah diperkenalkan oleh ahli sejarah terkenal, Arnold Toynbee (1889-

1975), adalah satu fenomena yang dianggap lazim dalam masyarakat moden. Revolusi Industri 1.0 

bermula pada tahun 1760-1830. Revolusi Industri 1.0 adalah mengenai kuasa air dan wap yang 

digunakan dalam kilang-kilang untuk menghasilkan produktiviti. Revolusi Industri 2.0 pada sekitar 

tahun 1870-1914 pula menggunakan kuasa elektrik bagi menghasilkan produksi massa. Revolusi 

Industri 3.0 pada tahun 2000-an menggunakan kuasa elektrik, komputer dan teknologi maklumat 

bagi menghasilkan teknologi automasi, iaitu satu keupayaan teknologi yang tidak perlu melibatkan 

manusia secara langsung. Pada tahun 2016, bermula Revolusi Perindustrian 4.0 adalah 

kesinambungan versi ketiga dalam peningkatan automasi beserta rangkaian Internet dan proses-

proses fizikal lain dan muncul pula satu sistem berbentuk siber fizikal (Mohd Fairuz Mohd Yusof, 

2017).   

 

Forum Ekonomi Dunia telah mengisyaratkan bahawa dunia hari ini berada di ambang Revolusi 

Industri 4.0. Revolusi ini memberi cabaran baharu kepada semua sektor di Malaysia termasuk sektor 

pendidikan yang memerlukan mereka melakukan perubahan seiring dengan transformasi digital itu 

untuk kekal berdaya saing. Justeru itu, Malaysia telah merangka elemen cabaran Industri 4.0 dalam 

Pelan Pembangunan Pendidikan (Pendidikan Tinggi) 2015-2025 dan strategi tertentu seperti 

Wawasan 2020 (Cabaran 6).  

 

Cabaran Terhadap Siswa Guru Abad Ke-21 

Klaus Schwab (2017) menjelaskan bahawa Revolusi Industri 4.0 mengubah cara kita bekerja dan 

hidup. Industri 4.0 juga memberi cabaran baharu kepada sektor pendidikan di negara ini. Tidak 

ketinggalan ialah siswa guru abad ke-21. Menurut Afandi Ahmad (2017) mahasiswa akan dihimpit 

cabaran menjelang tahun 2020 apabila Revolusi Industri 4.0 bakal mempamerkan kepada kita akan 

robotik termaju dan pengangkutan autonomi, kepintaran buatan, bahan termaju, bioteknologi dan 

genom yang juga disebut menerusi sembilan tonggak iaitu robot automasi, simulasi, integrasi sistem, 

Internet of Things (IoT), keselamatan siber, pengkomputeran awan, pembuatan bahan tambahan, 

dunia realiti maya, analisis data besar, serta integrasi sistem menegak dan melintang.  

Mendepani cabaran Revolusi Industri 4.0, siswa guru di Institut Pendidikan Guru Malaysia (IPGM) 

disarankan keluar daripada kebiasaan. Menurut Mohamad Raimi Ab.Rahim (2017) Forum Ekonomi 

Dunia telah menggariskan pentingnya penguasaan elemen 4C iaitu Critical Thinking & Problem 

Solving, Communication, Collaboration dan Creativity pada semua peringkat pengajian. Bagi 

menghadapi persekitaran yang semakin kompleks, siswa guru abad ke-21 mesti memperkukuh diri 

dengan lima perkara yang turut sepadan dengan beberapa ciri digariskan sebagai kemahiran unggul 

oleh Forum Ekonomi Dunia: 

 Mahir menyelesaikan masalah yang kompleks 

 Mahir sebagai pemimpin dan ahli pasukan yang berkesan 

 Mahir berkomunikasi secara lisan dan bertulis 

 Memiliki kepintaran emosi 

 Memiliki nilai integriti dan moral terpuji 

 

 

Implikasi Cabaran Revolusi Industri 4.0 Terhadap Siswa Guru 

Implikasi cabaran Revolusi Industri 4.0 terhadap siswa guru sangat besar dalam konteks 

Pembelajaran dan Pemudahcara (PdPC). Oleh itu, guru perlu bersedia dalam menghadapi Revolusi 

PerIndustrian 4.0. Siswa guru perlu mengadaptasikan kaedah baharu PdPC selari dengan 

perkembangan Revolusi Industri 4.0. Untuk revolusi pendidikan menjadi kenyataan, inovasi PdPC 

dalam kelas serta peranan siswa guru sangat penting (Berita Harian, 2017). Justeru itu, siswa guru 

digalakkan berfikir secara kreatif dan inovatif. Contohnya, siswa guru menggunakan pendekatan 

Heutagogy yang merupakan corak pembelajaran yang paling berkesan bagi pembelajaran generasi 

Z. Siswa guru perlu terdedah dengan kaedah gamification untuk menarik minat generasi Z. Siswa 

guru juga perlu mahir mengoptimumkan pelbagai aplikasi yang diperoleh daripada pelbagai laman 

sesawang untuk digunakan dalam proses PdPC. PdPC tidak hanya tertumpu di bilik kuliah 

sebaliknya, platform alam maya boleh bertindak sebagai medium melakukan perbincangan, forum, 

dan penilaian secara formatif dan sumatif.  

Siswa guru juga perlu mahir menyelesaikan masalah yang kompleks melalui komunikasi alam maya 

dan boleh mencambahkan idea. Hal ini mampu melahirkan siswa guru yang berkualiti serta mampu 

bersaing dalam perubahan industri negara dan global pada masa akan datang. Keadaan ini 

mewujudkan siswa guru yang saintifik dan progresif; mempunyai daya perubahan yang tinggi; 

berpandangan ke hadapan dan menjadi penyumbang kepada tamadun Sains dan Teknologi masa 

hadapan. Ini bererti siswa guru tidak ketinggalan dan dapat memenuhi aspirasi kerajaan dalam 

melahirkan guru mengikut kehendak abad ke-21.   

 

Saranan Dan Cadangan Menghadapi Revolusi Industri 4.0 

Revolusi Industri 4.0 memerlukan IPGM menyediakan siswa guru bagi menghadapi cabaran 

teknologi baharu yang kompleks. Dalam menempuh cabaran Revolusi Industri 4.0, ekosistem 

pendidikan di IPGM perlu dibangunkan dan diubah selari dengan ledakan IoT dalam semua aspek 

kehidupan harian siswa guru. Kementerian Pendidikan Malaysia turut perlu menyelaraskan sistem 

pendidikan dalam usaha menghadapi cabaran Revolusi Industri 4.0. Siswa guru sendiri perlu lebih 

sedar dan merebut peluang selama empat hingga lima tahun di IPGM untuk mempersiapkan diri. 

Siswa guru harus bertindak sebagai pelanggan yang mampu memilih dan mengatur program 

akademik, kaedah pembelajaran dan subjek yang diambil. Namun, faktor nilai dan kemanusiaan 

perlu diadaptasi mengikut kesesuaian masa dan keadaan dalam revolusi ini. 

STRATEGI PENGAJARAN PERMAINAN GITAR 

DALAM KALANGAN PELAJAR PPISMP SEMESTER 2 TAHUN 1 

Ong Eng Sing @ Peter Ong 

Jabatan Pendidikan Muzik 

 

Program Persediaan Ijazah Sarjana Muda Perguruan (PPISMP) Semester 2 Tahun 1 

dikehendaki mengambil satu kursus Kemahiran Instrumental II (MZU1054).  Salah satu 

bahagian dalam kursus ini ialah permainan gitar.  

Melalui penelitian pencapaian dalam satu ujian untuk permainan gitar, didapati 

kebanyakan siswa guru PPISMP Semester 2 Tahun 1 kurang mahir dalam bidang tersebut. 

Antara 26 orang siswa guru yang mengambil ujian tersebut, 24 orang siswa guru mendapat 

markah kurang daripada 50% manakala 2 orang siswa guru pula mendapat kurang daripada 

70 markah. Menurut Burrow (2000), teknik-teknik permainan gitar adalah penting untuk 

semua pelajar yang mula belajar bermain gitar. Teknik-teknik tersebut merangkumi 

permainan skel dan kord-kord asas. Permainan gitar dapat membantu para siswa guru bukan 

sahaja bermain gitar dengan keyakinan, juga membantu para siswa guru untuk menyanyi 

lagu dalam pic yang tepat. Selain itu, membantu para siswa guru memperoleh semangat 

bekerjasama dalam bermain gitar secara kumpulan. Evans (2001) mengatakan bahawa 

penjarian untuk bermain kord-kord gitar adalah penting. Penjarian yang betul membantu 

pemain gitar untuk menukar dari satu kord ke satu kord yang lain dengan lancar dan tidak 

terputus-putus.  

Sebelum strategi pengajaran permainan gitar bermula, beberapa perkara yang 

penting untuk para siswa guru perlu diberikan perhatian yang sewajarnya. Para siswa guru 

harus mengenal pasti nama bahagian-bahagian gitar. Para siswa guru perlu ditunjuk cara 

yang betul memegang gitar semasa duduk dan semasa berdiri iaitu postur duduk dan postur 

berdiri semasa memainkan gitar perlu dititikberatkan. Selain itu, beberapa cara untuk tuning 

gitar perlu dipelajari oleh para siswa guru. Seterusnya, siswa guru perlu belajar bermain 

beberapa jenis kord yang mudah seperti kord A, E dan D iaitu tiga pergerakan kord asas (I, 

IV, V) dalam nada A major. Ini adalah dapatan daripada siswa guru PPISMP Semester 2 

tahun 1 opsyen pendidikan muzik melalui sesi temu bual. Beberapa jenis strumming gitar 

perlu dipelajari oleh siswa guru. Jenis pertama ialah strumming untuk meter tigaan dan jenis 

kedua ialah strumming untuk meter empatan. Contoh strumming meter tigaan  

dan meter empatan adalah seperti berikut: 

Setelah memperoleh teknik-teknik permainan gitar tersebut, siswa guru diberi lagu 

kanak-kanak yang mudah seperti Bapaku Pulang Dari Kota yang hanya melibatkan dua jenis 

kord sahaja iaitu koed A dan kord E.   Lihat contoh yang diberi: 

 

 

 

 

 

 

Yang penting sekali ialah para siswa guru berminat bermain lagu kanak-kanak yang 

popular. Cara ini mendorong mereka sentiasa bermain gitar dengan menggunakan dua atau 

tiga jenis kord yang asas. Untuk menetapkan tempo lagu, metronome boleh digunakan 

sebagai panduan. Selain itu, para siswa guru boleh menonton you tube yang mengajar 

permainan gitar yang asas.  

Diharap strategi yang dikemukakan dapat membantu siswa guru PPISMP untuk 

memperoleh kemahiran permainan gitar. Seterusnya dapat memperoleh keputusan yang 

cemerlang dalam ujian amali permainan gitar nanti. 

STM, STEM DAN STEEM: KE ARAH KEMENJADIAN MURID  

Nor Ruzaini binti Jailani 

Jabatan Matematik dan Sains 

 

STM, STEM dan STEEM merujuk akronim yang berbeza dalam pendidikan sains. STM 

merujuk Sains, Teknologi dan Masyarakat, manakala, STEM merujuk Science, Technology, 

Engineering, Mathematics. STEEM pula merujuk Science, Technology, Engineering, 

Entrepreneurship, Mathematics.  

 

Kerelevanan Sains, Teknologi, Kejuruteraan dan Matematik untuk menempa pembangunan 

dan gaya hidup mampan sebagai salah satu daripada agenda untuk pembangunan sesebuah 

negara telah ditetapkan semasa Perhimpunan Agung Bangsa-bangsa Bersatu pada tahun 

2015 (IBE-UNESCO, 2016). Dalam pendidikan sains di Malaysia, STM merupakan salah 

satu daripada pendekatan pengajaran dan pembelajaran yang disarankan dalam Dokumen 

Standard Kurikulum dan Pentaksiran Sains. Pendekatan STM menyarankan pembelajaran 

sains dijalankan melalui penyiasatan dan perbincangan tentang isu sains, teknologi dan 

masyarakat (KPM, 2013). Penguasaan pengetahuan sains dan teknologi (S&T) digabung 

jalin dengan aplikasi S&T untuk menyelesaikan isu berkaitan kehidupan masyarakat 

melalui konteks sosio saintifik. Proses penyelesaian masalah dalam pendekatan STM ini 

melibatkan proses membuat pemerhatian, mengenal pasti masalah, membina soalan, 

membina hipotesis, menjalankan penyiasatan, mengumpul data, mentafsir data dan 

membuat kesimpulan yang memerlukan murid menggunakan Kemahiran Berfikir Aras 

Tinggi (KBAT). Penekanan kepada STEM dalam pendidikan sains di Malaysia pula adalah 

berdasarkan kepada beberapa dasar utama negara iaitu Dasar 60:40 ( Sains 60% dan Sastera 

40%), Dasar Sains, Teknologi dan Inovasi Negara (DSTIN), Wawasan 2020 (W2020) dan 

mutakhir, Pelan Pembangunan Pendidikan Malaysia 2013–2025 (PPPM 2013–2025) (KPM, 

2016).  

 

Pendidikan STEM yang bersifat 4 dalam 1 membantu menarik minat murid dan seterusnya, 

memberi nafas baharu kepada pendidikan sains dan matematik. STEM menggunakan 

kaedah gabung jalin untuk mendidik murid dalam keempat-empat bidang dan memerlukan 

murid mengintegrasi dan mengaplikasikan pengetahuan serta kemahiran untuk 

menyelesaikan masalah dalam situasi dunia sebenar (KPM, 2016). Aktiviti penyiasatan 

dalam STEM akan melibatkan proses mengenal pasti masalah, menjalankan penyiasatan 

awal, menjana pelbagai idea penyelesaian, mencipta dan membina prototaip, menguji 

prototaip, menilai prototaip dan mereka bentuk semula prototaip. Oleh itu, kedua-dua 

pendekatan STM dan pendidikan STEM fokus kepada penguasaan pengetahuan, 

pengembangan kemahiran dan penerapan nilai melalui pendekatan yang berpusatkan murid. 

Strategi proses pembelajaran dan pemudahcaraan (PdPc) STM dan STEM yang disarankan 

adalah aktiviti yang mencabar minda murid melalui inkuiri, pembelajaran berasaskan 

masalah dan pembelajaran berasaskan projek (KPM, 2016). Di peringkat sekolah, 

keushawanan (entrepreneurship) telah mula dimasukkan sebagai komponen kurikulum 

dalam mata pelajaran Kemahiran Hidup Bersepadu mulai tahun 1991.  

 

Peringkat universiti, Kementerian Pengajian Tinggi telah menetapkan bahawa semua 

kurikulum di pusat pengajian tinggi harus menerapkan kemahiran insaniah (soft skills) yang 

terdiri daripada tujuh kemahiran dan kemahiran keusahawanan adalah salah satu 

daripadanya (KPT 2006). Justeru, pendidikan STEEM dapat memberikan nilai tambah 

kepada pendekatan STM dan pendidikan STEM dengan memasukkan elemen keushawanan. 

Kemahiran keushawanan membolehkan murid menghubung kait pengetahuan dan 

kemahiran STEM dengan keushawanan supaya boleh menjadi sumber tenaga mahir yang 

kreatif, inovatif dan kompetitif dalam bidang sains, teknologi, kejuruteraan dan matematik 

dan juga memaju ekonomi negara.  

 

Oleh itu, STM, STEM atau STEEM menyumbang kepada kemenjadian murid dengan 

mengaplikasi konsep dan amalan PdPc terbaik di bilik darjah. Menurut KPM (2016), 

transformasi pendidikan perlu bermula di bilik darjah untuk mencapai matlamat Program 

Transformasi Sekolah (TN25). Justeru, penggunaan pendekatan STM, STEM atau STEEM 

yang mengutamakan kemenjadian murid merupakan langkah pertama mentransformasikan 

sekolah secara holistik melalui penggunaan strategi PdPc yang kreatif, berkesan dan sesuai 

untuk abad ke-21.  

